ԱՄՓՈՓԱԹԵՐԹ
««ԵՐԿԱԿԻ ՆՇԱՆԱԿՈՒԹՅԱՆ ԱՊՐԱՆՔՆԵՐԻ ԱՐՏԱՀԱՆՄԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ԴՐԱՆՑ ՏԱՐԱՆՑԻԿ ՓՈԽԱԴՐՄԱՆ, ԻՆՉՊԵՍ ՆԱԵՎ ԵՐԿԱԿԻ ՆՇԱՆԱԿՈՒԹՅԱՆ ՏԵՂԵԿԱՏՎՈՒԹՅԱՆ ԵՎ ՄՏԱՎՈՐ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԻ ՓՈԽԱՆՑՄԱՆ ՆԿԱՏՄԱՄԲ ՀՍԿՈՂՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ ««ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»» ՕՐԵՆՔՆԵՐԻ ՆԱԽԱԳԾԵՐԻ

	1. ՀՀ պաշտպանության նախարարություն
	04.07.2024թ.

	
	 N ՊՆ/01/7036-2024

	1. 2024 թվականի հունիսի 27-ի Ձեր N 01/17.2/5463-2024 գրության առնչությամբ հայտնում եմ, որ ««Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» և ««Լիցենզավորման մասին» օրենքում լրացում կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չունենք:
	
Ընդունվել է:

	2. ՀՀ ֆինանսների նախարարություն
	12.07.2024թ.

	
	N 01/2-1/14669-2024

	1. Ս.թ. հունիսի 27-ի Ձեր թիվ 01/17․2/5463-2024 գրությամբ ներկայացված՝ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» և «Լիցենզավորման մասին» օրենքում լրացում կատարելու մասին» օրենքների նախագծերի վերաբերյալ առաջարկություններ չկան:
	Ընդունվել է:

	3. ՀՀ ազգային անվտանգության ծառայություն
	08.07.2024թ.

	
	N 11/986

	1. «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» և «Լիցենզավորման մասին» օրենքում լրացում կատարելու մասին» օրենքների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է:

	4. ՀՀ պետական եկամուտների կոմիտե
	11.07.2024թ.

	
	N 01/3-2/42117-2024

	1. Գրությամբ ներկայացված` «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» և «Լիցենզավորման մասին» օրենքում լրացում կատարելու մասին» ՀՀ օրենքների նախագծերի վերաբերյալ հայտնում ենք հետևյալը.
Առաջարկում ենք «Լիցենզավորման մասին» օրենքում լրացում կատարելու մասին» ՀՀ օրենքի նախագծի 1-ին հոդվածով նշված օրենքի 12.1- հոդվածում լրացվող 4-րդ կետի 2-րդ պարբերությունում «ՀՀ էկոնոմիկայի նախարարությունն» բառերը փոխարինել «ՀՀ պաշտպանության նախարարությունն» բառերով` հաշվի առնելով այն, որ Հայաստանի Հանրապետության կառավարության 12.11.2009թ. N 1308-Ն որոշման 2-րդ և 3-րդ հավելվածների 3-րդ կետերի համաձայն` Հայաստանի Հանրապետությունում ռազմական նշանակության արտադրանքի ներմուծման, արտահանման և տարանցիկ փոխադրման լիցենզավորումն իրականացնում է Հայաստանի Հանրապետության պաշտպանության նախարարությունը:
2. Հայտնում ենք նաև, որ Հայաստանի Հանրապետության պետական եկամուտների կոմիտեի պաշտոնական կայքում արդեն իսկ հրապարակվում են երկակի, ինչպես նաև ռազմական նշանակության չհամարվող ապրանքների ցանկերը, ուստի եթե նախագծով ակնկալվում է, որ ցանկերը պետք է ինքնաշխատ եղանակով գեներացվեն sw.gov.am էլեկտրոնային համակարգում, իսկ այնուհետև հրապարակվեն նույն էլեկտրոնային համակարգում, ապա այդ գործընթացը ենթադրում է մաքսային մարմնի տեղեկատվական համակարգում և արտաքին առևտրի ազգային մեկ պատուհան համակարգում համապատասխան փոփոխությունների իրականացում, որոնց ծավալն ու իրականացման եղանակները լրացուցիչ գնահատման կարիք ունեն, ուստի առաջարկում ենք նախագծի ուժի մեջ մտնելու ժամկետը սահմանել` կախվածության մեջ դնելով վերը նշված համակարգերում համապատասխան փոփոխությունների գործարկման հանգամանքից:
	






Ընդունվել է:










Ընդունվել է ի գիտություն:
Նախագծի 2-րդ հոդվածով անցումային փուլի համար նախատեսված ժամկետները բավարար են մաքսային մարմնի տեղեկատվական համակարգում և արտաքին առևտրի ազգային մեկ պատուհան համակարգում համապատասխան փոփոխությունների իրականացման համար:

	5. ՀՀ էկոնոմիկայի նախարարություն
	12.07.2024թ.

	
	N 01/13367-2024

	Ի պատասխան Ձեր ս.թ.հունիսի 27-ի N 01/17․2/5463-2024 գրության՝ ««Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» և ««Լիցենզավորման մասին» օրենքում լրացում կատարելու մասին»» օրենքների նախագծերի վերաբերյալ, հայտնում ենք հետևյալը.
1.	Նախագծով առաջարկվում է «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում կատարել լրացում, համաձայն որի՝ հսկվող ապրանքների և հսկվող ոչ նյութական արժեքների ցանկում փոփոխություններ կատարելու դեպքում` նախքան փոփոխող իրավական ակտի ուժի մեջ մտնելը ՀՀ էկոնոմիկայի նախարարությունն ապահովում է սույն մասում նշված ցանկից այն ապրանքները հանումը, որոնք ներառվել են հսկվող ապրանքների և հսկվող ոչ նյութական արժեքների ցանկում։
Վերոգրյալի վերաբերյալ հայտնում ենք, որ Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող երկակի նշանակության` հսկվող ապրանքների, ինչպես նաև փոխանցվող երկակի նշանակության տեղեկատվության և մտավոր գործունեության արդյունքների` հսկվող ոչ նյութական արժեքների ցանկերը հաստատվում են ՀՀ կառավարության որոշմամբ։ Վերոգրյալ ցանկերը ներդաշնակեցված են միջազգային ցանկերի հետ։ Միևնույն ժամանակ, վերը նշված ցանկերը սահմանված են ապրանքների տեխնիկական բնութագրերով և համապատասխան չափանիշներով, ուստի ցանկացած ապրանք ունենալով միևնույն ԱՏԳ ԱԱ դասակարգիչը կարող է համարվել երկակի կամ ոչ երկակի նշանակության։ Իսկ հաշվի առնելով, որ այդ ցանկերը պարբերաբար ճշգրտվում և արդիականացվում են (հանվելով այն ցանկերից), կապված տվյալ ապրանքի հատկանիշները որպես երկակի ապրանք  արդիականությունը կորցնելու պարագայում՝ ուստի ցանկերում փոփոխություն կատարելը գտնում ենք ոչ նպատակահարմար։ 
Ինչ վերաբերում է ՀՀ կառավարության 15.12.2011թ. N 1785-Ն որոշման հավելվածով հաստատված ցանկի վերջում առկա ԱՏԳ ԱԱ ծածկագրերին՝ հայտնում ենք, որ այն ունի իրազեկիչ բնույթ և նպատակ ունի կողմնորոշելու մաքսային մարմիններին՝ հնարավորինս ավելորդ վարչարարությունից խուսափելու համար։   
Միևնույն ժամանակ հայտնում ենք, որ նախքան փոփոխող իրավական ակտի ուժի մեջ մտնելը, ցանկերում փոփոխություն կատարումը (նախագծի հոդված 1-ի վերջին նախադասություն) նպատակահարմար է իրականացնել համարժեք իրավական ակտով, այսինքն՝ ՀՀ կառավարության համապատասխան որոշմամբ, ուստի դրույթը ենթակա է սկզբունքային խմբագրման։ 
Միևնույն ժամանակ, նույն հոդվածում «ՀՀ էկոնոմիկայի նախարարությունն» բառերի փոխարեն նպատակահարմար է կիրառել՝ «շրջանառության հսկողության պետական կառավարման լիազոր մարմինը» բառերը, քանի որ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքով լիազոր մարմինը սահմանվում է ՀՀ կառավարության կողմից (հոդված 7, մաս 1), որը կարող է փոփոխվել ՀՀ կառավարության կողմից՝ առանց օրենքում փոփոխություն կատարելու անհրաժեշտության։ 
2. Նույն տրամաբանությամբ, առաջարկում ենք դիտարկել «Լիցենզավորման մասին» օրենքում լրացում կատարելու մասին»» օրենքի նախագծի 1-ին հոդվածի վերջին նախադասության փոփոխությունը՝ հաշվի առնելով վերը նշված պատճառները։
Միևնույն ժամանակ հայտնում ենք, որ ՀՀ էկոնոմիկայի նախարարությանը ռազմական նշանակության արտադրանքի ցանկերի կազմման կամ փոփոխման լիազորություններ սահմանված չեն, քանի որ ՀՀ կառավարության 2009 թվականի նոյեմբերի 12-ի «Ռազմական նշանակության արտադրանքի ցանկը, ռազմական նշանակության արտադրանքի ներմուծման, արտահանման, ռազմական նշանակության արտադրանքի տարանցիկ փոխադրման, այդ արտադրանքի առևտրի միջնորդական գործունեության լիցենզավորման կարգերը և անհրաժեշտ փաստաթղթերի ձևերը հաստատելու մասին» N 1308-Ն որոշմամբ՝ Հայաստանի Հանրապետությունում ռազմական նշանակության արտադրանքի ներմուծման և արտահանման լիցենզավորումն իրականացնում է Հայաստանի Հանրապետության պաշտպանության նախարարությունը` սույն կարգին համապատասխան:   
Ամփոփելով վերը նշվածը՝ հայտնում ենք, որ ներկայացված նախագծերի ընդունումը նման բովանդակությամբ համարում ենք ոչ նպատակահարմար։
	







Ընդունվել է ի գիտություն:
Նախագիծը քննարկվել է  2024 թվականի հուլիսի 24-ին  տեղի ունեցած  Փոքր և միջին ձեռնարկատիրության զարգացման խորհրդի նիստում, որը վարել է ՀՀ փոխվարչապետ Տիգրան Խաչատրյանը: Նախագիծը աշխատանքային կարգով լրացուցիչ քննարկվել և համաձայնեցվել է նաև շահագրգիռ գերատեսչությունների հետ:





































Ընդունվել է:














                                     Ընդունվել է:

	6. ՀՀ արդարադատության նախարարություն
	28.08.2024թ.

	
	N /27.1/33949-2024

	«Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում լրացում կատարելու մասին» օրենքի նախագծում «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության 2010 թվականի ապրիլի 8-ի ՀՕ-42-Ն օրենքի 6-րդ հոդվածում նոր լրացվող 4-րդ մասում չհամարակալված պարբերությունն անհրաժեշտ է համարակալել կամ միացնել 4-րդ մասի համարակալված պարբերությանը՝ նկատի ունենալով «Նորմատիվ իրակավական ակտերի մասին» օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
       Նույնը վերաբերվում է նաև «Լիցենզավորման մասին» օրենքում լրացում կատարելու մասին» օրենքի նախագծին:
	









Ընդունվել է:

